
He Aratohu Kaiako:

E hora nei ënei aratohu kia ähei ai te kaiako ki te tiaki kia whaitake, kia rite ngä aromatawai mä te whakamahi i tënei rauemi aromatawai.

Horopaki/Wähi:

Ko tënei mahi aromatawai, he körero ohorere.  Ka whai whäi atu te äkonga ki te whakarite, ki te whakaputa hoki i tëtahi körero.  Ka whai hoki tënei mahi i ëtahi o ngä ähuatanga o te whakataetae Manu Körero.

Ngä Tikanga:
Mä te kaiako e whakareri ngä rüma e toru:

· 1x rüma motuhake hei nohonga mö ngä äkonga katoa;

· 1x rüma whakangungu kia whai wä te äkonga ki te äta whakaaro mö tana kaupapa;

· 1x rüma körero mö te äkonga hei körero i tana kaupapa ki mua i te hunga whakarongo;
· I te mutunga, ka taea e te äkonga te noho ki waenganui i te hunga whakarongo.
· Ka whiriwhirihia e te äkonga tëtahi kaupapa mai i ngä kaupapa e rima kua whakaritea mö te rangi;

· Ka noho te äkonga ki tëtahi rüma whakangungu, whakaaroaro ai, whakatakoto rärangi kupu, rerenga körero ränei, mö tana kaupapa.  5 meneti te roa mö tënei mahi whakangungu;

· Ka tonoa te äkonga ki te rüma körero, kia rangona tana körero e te kai aromatawai me te hunga whakarongo.  5 meneti, neke atu, te roa o tana kauhau;

· Hei te mutunga, ka noho ia ki waenganui i te minenga, whakarongo ai ki ëtahi atu kaikörero.

· Ka aromatawaitia te äkonga mö töna whakamahi i ngä pükenga körero o te reo e hängai ana ki Köeke 6 i roto i Te Reo Mäori i roto i Te Marautanga o Aotearoa;

· Ahakoa he tauparapara, he waiata tautoko, he mihi poto ränei, käore ënei e aromatawaitia, engari, ko te kaupapa kë.

Ngä Rauemi:

· He taputapu hei whakahaere i te wä;

· Kei raro iho nei he whakaaro noa mö ngä tümomo kaupapa hei körerotanga mä te äkonga:

· He kaupapa e whakaritea ana mö te Manu Körero ä-rohe;
· He kaupapa e hängai tonu ana ki ngä mahi i whakatakotohia e te kaiako mö tërä wähanga o te tau;
· He kaupapa e kaingäkautia ana e te äkonga;

· Ka taea e te äkonga te whiwhi körero whakatau mai i ëtahi momo tikanga hei awhi i äna whakaritenga körero;

· Kia pai te wähi körero mö ngä kaikörero, me te hunga mätakitaki hoki.  (Rangona ki te taringa, kitea a-kanohi, wähi nohonoho me ërä atu mea).

Möhiohio Äpiti:

· Kotahi anake te äkonga ki roto i te rüma whakangungu i ngä wä katoa;

· Mä tëtahi kaiako, tangata ränei, e tiaki te wä, me te wehenga atu o te äkonga i te rüma whakangungu;

· Mä tëtahi kaiako, tangata ränei, e tiaki ngä tamariki katoa i te rüma motuhake;

· Mäna hoki e whakaatu ki ngä äkonga, ko wai e whai atu i tërä o ngä äkonga kei roto i te rüma whakangungu;

· Me tïni ngä kaupapa e rima ia rangi mehemea käore ngä äkonga katoa e whai wä ki te whakaputa i ä rätou körero i roto i te rangi kotahi;
· Ka whai tënei mahi i ëtahi o ngä ähuatanga o te whakataetae Manu Körero.
· Kei roto i ngä Äpitihanga nei ëtahi tauira mahinga reo, tauira ariä, tauira hanganga körero, tauira kupu hoki mö ia köeke, hei äwhina i ngä kaiako ki te whakatakoto kaupapa.  Ko ngä tauira e whai ake nei, ko ërä i ngä köeke e tika ana mö tënei reanga:

· Äpitihanga 1 – Ngä Äheinga Reo

wh. 110-120

· Äpitihanga 2 – Ngä Ariä o te Reo 

wh. 121-128

· Äpitihanga 3 – Te Wetewete i te Reo

wh. 129-137

· Äpitihanga 4 – Ngä Rärangi Kupu

wh. 165-176

Puka Tohutohu Äkonga

Ngä Aratohu


Tënä koe e te äkonga

Ko tënei mahi aromatawai, he körero ohorere.  E toru ngä wähanga kei tënei mahi:

· Ka whiriwhirihia e koe tëtahi kaupapa mai i ngä kaupapa e rima kua whakaritea e tö kaiako mö tënei rangi.

· Me noho koe ki tëtahi rüma whakangungu, whakaaroaro ai, whakatakoto rärangi kupu, rerenga körero ränei mö tö kaupapa.  Whakamahia ngä pükenga körero, hei whakaniko i täu kaupapa.  5 meneti te roa mö tënei mahi whakangungu.

· Ka tonoa koe ki te wähi körero, kia rangona täu körero e te kai aromatawai me te hunga whakarongo.  5 meneti neke atu te roa o täu kauhau.

· Hei te mutunga, ka noho koe ki waenganui i te minenga, whakarongo ai ki ëtahi atu kaikörero.

· Käore he tauparapara, he waiata tautoko, ä, kia poto te mihi.

· Käore tö mihi e aromatawaitia, engari ko te kaupapa kë.

Kia kaha rä ki te:
· whakatakoto i te tähü o tö kaupapa korero;

· körero mö te wä kua whakaritea;

· whakaputa körero hei kawe i öu kare-ä-roto;

· whakaräpopoto i äu korero;

· whakatakoto tika i äu korero;

· whakaraupapa i äu korero;

· whakamahi i ngä pükenga o te reo ä-tinana hei whakaniko i täu körero.

Mahere Aromatawai: TRR/1/2 – D2: “Te Manu Körero – Ohorere”

	Tümahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ko te whakapuaki i tëtahi korero ohorere.
	· Ka whakaputa whakaaro mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Ahakoa kei te pakari haere tonu tana tü, kei te hono tonu töna reo ä-tinana ki äna i körero ai.

· Kei te whakamahia ngä kupu, ngä kïanga, ngä rerenga körero hoki i te köeke e tika ana mö tënei reanga.


	· Ka whakaputa whakaaro whänui mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Kei te pakari tana tü, ä kei te tautoko hoki töna reo ä-tinana ki äna i körero ai.

· He mäia te whakamahi i ngä kupu, i ngä kïanga, i ngä rerenga körero o te köeke e tika ana mö tënei reanga.
	· Ka whakaputa whakaaro whänui, höhonu hoki mö te kaupapa körero kua whiriwhirihia, ä, he hängai hoki te reo ki te kaupapa, ki te horopaki me te hunga whakarongo.

· Kua mäia tana tü, me te pänga anö ö te reo ä-tinana ki äna i körero ai, hikohiko ana.

· He maia te whakaniko i ngä kupu, i ngä kïanga, o ngä rerenga körero i te köeke e tika ana mö tënei reanga.




Mai i ngä taunakitanga katoa ka whakatau ai te aromatawai.

